
RESOLUCIÓN
APROBACIÓN DA XUSTIFICACIÓN DA SUBVENCIÓN NOMINATIVA Á ASOCIACIÓN CULTURAL
O MOLETE PSICOPOP PARA A REALIZACIÓN DA XXVII EDICIÓN DO FESTIVAL POPXIRIAPOP
(2025)
 ANTECEDENTES DE FEITO
O Festival Popxiriapop é un festival de música pop organizado pola A. C. O Molete Psicopop que
pretende a difusión da música e cultura pop entre os veciños da comarca de Bergantiños, así como
achegar a música e aos músicos entre os cidadáns e contribuír á dinamización sociocomunitaria.
Este  festival  realízase  de  maneira  estable  en  Carballo  desde  hai  28  anos.  A  calidade  da  súa
programación e o carácter alternativo dos grupos contratados, con presenza internacional en cada
edición, converteuno nunha actividade de prestixio que forma parte da oferta cultural estable de
Carballo e que atrae a numerosos afeccionados á cultura pop. 
Aínda sendo un festival de pequeno formato, a calidade e proxección do Festival Popxiriapop avalan
o seu carácter  excepcional,  non existindo ningunha outra  acción  de similares  características  en
Carballo nin unha convocatoria de subvencións de concorrencia competitiva do Concello dirixida a
eventos similares.
 O día 30/07/2025 a Asociación Cultural O Molete Psicopop presentou unha solicitude de subvención
para  a  realización  da  28  edición  do  Festival  Popxiriapop  os  días  19  e  20  de  setembro  no
EspazoCasino1889 de Carballo. O programa do festival inclúe 8 actuacións das que 2 son de grupos
internacionais, 2 nacionais e 4 galegas. 
No orzamento municipal de 2025, contémplase unha subvención para o Festival Popxiriapop por un
importe de 8.000 € a favor da Asociación Cultural O Molete Psicopop. Este gasto irá con cargo da
aplicación orzamentaria “3340. 48901 Subvencións actividades culturais nominativas” do Orzamento
Xeral do Concello para o ano 2025. 
Por acordo da Xunta de Goberno Local do 08/09/2025 aprobouse a concesión dunha subvención
nominativa para a 28 edición do Festival POPXIRIAPOP. 
Con data de rexistro de entrada do 30/10/2025, emendas dos días 4/11/2025 e 9/12/2025, dentro do
prazo establecido no acordo de outorgamento da subvención, a A. C. O Molete Psicopop presentou a
xustificación da actividade. 
A  xefa  do  servizo  de  Cultura  emite  informe  en  data  09/12/2025,  relativo  á  xustificación  da
subvención nominativa. 
A Intervención Municipal emite informe de fiscalización con data do 30/12/2025.
FUNDAMENTOS XURÍDICOS
 A Lei 7/1985, de 2 de abril, reguladora das bases do réxime local e a Lei 5/1997, de 22 de xuño da
administración local de Galicia, atribúen competencias aos concellos de fomento e organización de
actividades nos seus respectivos ámbitos territoriais e o artigo 25.2 da Lei 7/1985, do 2 de abril,
reguladora  das  bases  do  réxime  local,  establece  como  competencia  propia  dos  concellos  a
promoción  da cultura,  entre as  que se atopan o fomento  de actividades  que poñan en valor  o
patrimonio material e inmaterial do municipio. 
Os artigos 27 a 30 da Lei 9/2007, do 13 de xuño, de subvencións de Galicia regulan o procedemento
de xestión e xustificación das subvencións.
 O órgano municipal competente para adaptar este acordo é a Alcaldía en virtude do disposto no
artigo 21.1 s) da Lei 07/1985, do 02 de abril, reguladora das bases do réxime local. 

Á vista  dos antecedentes  e fundamentos  xurídicos  citados  e do  informe da Xefa do Servizo de
Cultura do día 09/12/2025,  no que se conclúe que a entidade beneficiaria  cumpriu a finalidade
obxecto da subvención e que a documentación xustificativa presentada é conforme co acordo de
concesión da subvención nominativa á A.C. O Molete Psicopop para a realización da XXVIII edición do
Festival  Popxiriapop  (2025)  e  á  vista  do  informe  de  fiscalización  da  Intervención  Municipal  do
30/12/2025, á Alcaldía resolve: 
Primeiro.-  Aprobar  a  xustificación  da  subvención  nominativa  á  A.  C.  O  Molete  Psicopop  pola
realización do XXVIII Festival Popxiriapop 2025 presentada pola entidade. 
Segundo.-  Recoñecer as obrigas derivadas da aprobación da subvención nominativa a  A.  C.  O
Molete Psicopop pola realización do XXVIII Festival Popxiriapop 2025.
Terceiro.-  Ordear  o  pago  por  un  importe  de  8.000  €   con  cargo  á  aplicación  orzamentaria
3340.48901 “Subvencións actividades culturais nominativas” do Orzamento Xeral do Concello para o
ano 2025 (retención de crédito número 220250010292do 05/09/2025). 

Asinado dixitalmente na data que figura ao marxe.
Alcalde Secretaria
José Daniel Pérez López Marina Núñez Orjales

